
Rigvedakrita Shiva Stuti

ఋగ్వేదకృతా శివస్తుతిః

(శివరహస్యాన్తర్గతే  ఈశాఖ్యే)
ఋగ్వేదః ఉవాచ ।
యః సోమో జనితా దేవో మతీనాం చ దివస్తథా ।
పృథివ్యాజనితా సోమః సోమోఽగ్నేర్జనితా  తథా ॥ ౧౨॥
సూర్యస్య జనితా సోమ ఇన్ద్రస్య  జనితా శివః ।
విష్ణోర్వై   జనితా సోమః సర్వేషాం జనితా హరః ॥ ౧౩॥
ఆషాఢః శ్రీమహాదేవః  పితాసౌ మరుతామపి ।
విశ్వస్య భేషజో రుద్రః  సుధన్వా సఖిషు పరః ॥ ౧౪॥
నమోభిస్తం ప్రపద్యామి  రుద్రమధ్వరనాయకమ్  ।
భూర్ణిరేవ  విరూపాక్షః శివో మీఢుష్టమో  హరః ॥ ౧౫॥
శమ్భో త్వం ప్రతిమత్వం  మే మాతాసి చ పితాసి మే ।
తేన రాయసహస్రాఢ్యం  భవేన్మమ సదా ముదా ॥ ౧౬॥
తవ సోమవ్రతం  దేవ తన్వా చ మనసా సహ ।
కాన్తా తే శివలిఙ్గార్చా  పశ్యేమ శరదః శతమ్ ॥ ౧౭॥
తవైవ  శివ నైవేద్యం  తదశ్యామ సదా ముదా ।
భస్మరుద్రాక్షసహితా  జీవామ శరదః శతమ్ ॥ ౧౮॥
సదా శివకథాం శ్రుత్వా  మోదామ శరదః శతమ్ ।
శివస్య లిఙ్గం  దృష్టైవ  నన్దామ  శరదః శతమ్ ॥ ౧౯॥
శివభక్తాః సదా శాన్తా భవామ శరదః శతమ్ ।
శివస్యైవ  సదా వాచా చారునామ మనామహే ॥౨౦॥
పితరం చ మహాదేవం దృశేయం మాతరం శివమ్ ।
చారుచిత్రం  లిఙ్గరూపం  భజధ్వం పరమేశ్వరమ్ ॥౨౧॥

అకామేన భజన్తీశం ధియా పావనయా సురాః ।
పురీషజిహ్వాస్తే సర్వే భవన్తి నిరపత్రపాః  ॥౨౨॥
ఈశాదస్య భువనస్య జన్మ సదా పశ్యన్తి సూరయః ।
హే దేవాః ప్రియమేధాసః  సమర్చన్తు మహేశ్వరమ్ ॥౨౩॥
త్రిపురారిం  మహాదేవం త్రిసత్యం  ప్రవదామ్యహమ్  ।
అయం గాథపతిః స్మావో జయం మేధపతిః శివః ॥౨౪॥
సర్వేశం తం మహాదేవం ఉతామృతపతిం శివమ్ ।
భువి మోక్షస్య దాతారం భజేఽహం సత్పతిం శివమ్ ॥౨౫॥
॥ ఇతి శివరహస్యాన్తర్గతే  ఋగ్వేదకృతా శివస్తుతిః సమ్పూర్ణా ॥
-॥ శ్రీశివరహస్యమ్  ।ఈశాఖ్యః ద్వాదశమాంశః ।అధ్యాయః ౩ఋగ్వేదయజుర్వేదకృతస్తుతిః
। ౧౨-౨౫ ॥
- .. shrIshivarahasyam . IshAkhyaH dvAdashamAMshaH . adhyAyaH 3RRigvedayajurvedakRRitastutiH

Notes:

Ṛgvedaఋగ్వేద; at the site of DakṣaYajña దక్షయజ్ఞ , a eulogy in favor of Śiva శివ.

